
    

 

ᖃᓄᐃᓐᓂᐅᓯᒪᔪᑦ   

 
 

ᒐᕙᒪᑐᖃᒃᑯᑦ ᐃᓄᓕᕆᔨᖏᑦ 
 
 
ᒐᕙᒪᑐᖃᒃᑯᑦ ᐃᓄᓕᕆᔨᖏᑦ ᒐᕙᒪᑐᖃᒃᑯᓐᓂ ᑐᖅᑲᖅᑕᕐᕕᐅᔪᖅ ᐱᓕᕆᔾᔪᔾᔨᔨᓪᓗᐊᑕᐅᓪᓗᓂ 
ᑲᓇᑕᐅᑉ ᐃᓄᖏᓐᓂᒃ 
45,000 ᐅᖓᑖᓃᑦᑐᑦ ᐃᓄᐃᑦ ᐊᖑᑏᑦ, ᐊᕐᓇᐃᑦ ᐊᒻᒪ ᓱᕈᓰᑦ ᑲᓇᑕᒥᒃ ᐊᖏᕐᕋᖃᕐᓂᕋᖅᑐᑦ. ᑕᒪᕐᒥᑲᓴᒃ 
ᐃᓄᐃᑦ ᓄᓇᖃᖅᑐᑦ ᑎᓴᒪᓂ ᐊᒡᒍᖅᓯᒪᔪᓂ, 40% ᒥᒃᓵᓂ ᑲᓇᑕᐅᑉ ᓄᓇᓕᒫᖓᓂ. ᐊᒡᒍᖅᓯᒪᔪᑦ 
ᓴᒃᑯᑦᑎᓚᐅᖅᓯᒪᙱᖦᖢᑎᒃ ᓄᓇᑖᕈᑎᒥᒃ ᐊᖏᖃᑎᖃᖅᓯᒪᔪᑦ ᐋᔩᖃᑎᒌᒃᓯᒪᓪᓗᑎᒃ ᐃᓄᐃᑦ 
ᑭᒡᒐᖅᑐᐃᔨᖏᑦ, ᖃᓪᓗᓈᓂ ᐅᑭᐅᖅᑕᖅᑐᒥᓗ ᒐᕙᒪᐃᑦ ᐊᒻᒪ ᑲᓇᑕᐅᑉ ᒐᕙᒪᖓᑦ: ᐃᓄᕕᐊᓗᐃᑦ 
ᐅᐊᓕᓂᕐᒥ, ᓄᓇᕗᑦ ᐅᑭᐅᖅᑕᖅᑑᑉ ᑲᓇᖕᓇᖓᓂ, ᓄᓇᕕᒃ ᑯᐸᐃᒃ ᑕᕐᕋᖓᓂ ᐊᒻᒪ ᓄᓇᑦᓯᐊᕗᑦ 
ᓛᐸᑐᐊᓕᒥ. 
 
ᓯᕗᓪᓕᕗᑦ, ᑲᓇᑕᐅᑉ ᐃᓄᓕᒫᑲᓴᖏᑦ ᓄᓇᒥᒃ ᐊᓐᓇᐅᒪᔾᔪᑎᖃᕐᐸᓚᐅᖅᑐᑦ ᐊᒻᒪ ᖃᓪᓗᓈᓂᒃ 
ᓇᔫᑎᒐᔪᙱᖦᖢᑎᒃ. ᐅᓪᓗᒥ ᐃᓄᐃᑦ, ᑕᐃᒪᐃᒃᑲᓗᐊᖅᑎᓪᓗᒍ, ᐊᔾᔨᐅᙱᑦᑐᓂᒃ ᓄᓇᓕᖏᓐᓂ ᐊᒻᒪ 
ᑮᓇᐅᔭᑎᒍᑦ ᐊᒃᓱᕈᕐᓇᖅᑐᖅᓯᐅᖅᑐᑦ. ᐆᒃᑑᑎᒋᓗᒍ, ᐃᓄᐃᑦ ᐃᓄᒋᐊᒃᓯᕙᓪᓕᐊᓂᖓᑦ 
ᓱᒃᑲᔪᒻᒪᕆᐅᒐᓗᐊᖅᑎᓪᓗᒍ, ᖃᔅᓰᓐᓇᐅᔪᑦ ᐃᓄᐃᑦ ᓈᒪᔪᓂᒃ ᐱᕕᒃᓴᖃᖅᑐᑦ ᐋᓐᓂᐊᕐᓂᓕᕆᓂᕐᒥ, 
ᐃᓕᓐᓂᐊᕐᓂᓕᕆᓂᕐᒥ, ᐃᓅᓯᓕᕆᓂᕐᒥ ᐊᒻᒪ ᑮᓇᐅᔭᓕᕆᓂᕐᒥ ᑖᒃᑯᐊ ᑲᓇᑕᒥᐅᓕᒫᑲᓴᖕᓄᑦ 
ᐊᑐᐃᓐᓇᐅᒐᓗᐊᖅᑎᓪᓗᒋᑦ. 
 
ᑲᒪᒋᓇᓱᒃᖢᒋᑦ ᑲᓇᑕᐅᑉ ᐃᓄᖁᑎᖏᑦᑕ ᐱᔭᕆᐊᖃᖅᑕᖏᑦ ᐊᔾᔨᐅᙱᑎᓪᓗᒋᑦ 
ᒐᕙᒪᑐᖃᒃᑯᑦ ᐃᓄᓕᕆᔨᖏᑦ ᓴᖅᑭᑕᐅᓚᐅᖅᑐᑦ ᐃᓄᖕᓂᒃ ᑭᒡᒐᖅᑐᐃᔩᑦ ᑐᖅᑲᖅᑕᕐᕕᒃᑖᖁᔨᓚᐅᖅᑎᓪᓗᒋᑦ 
ᒐᕙᒪᑐᖃᒃᑯᑦ ᐃᓗᐊᓂ ᐃᓄᖕᓄᓪᓗᐊᑕᖅ ᑐᕌᖓᔪᒥᒃ. ᐃᓄᓕᕆᔨᑐᖃᒃᑯᑦ ᐃᓗᐊᓃᑦᑐᑦ, ᒐᕙᒪᑐᖃᒃᑯᑦ 
ᐃᓄᓕᕆᔨᖏᑦ ᒐᕙᒪᑐᖃᒃᑯᑦ ᑐᓴᐅᒪᖃᑎᒌᒍᑎᓪᓗᐊᑕᕆᔮ ᐃᓄᐃᑦ ᒐᕙᒪᖏᓐᓂᒃ, ᑎᒥᖁᑎᖏᓐᓂᒃ ᐊᒻᒪ 
ᐃᓄᑐᐃᓐᓇᕐᓂᒃ, ᐃᓘᓐᓇᑎᒃ ᑖᒃᑯᐊ ᐅᖃᐅᓯᒃᓴᖏᑦ ᒐᕙᒪᑐᖃᒃᑯᑦ ᑎᒥᖁᑎᖏᓐᓄᑦ ᐱᓕᕆᕝᕕᖏᓐᓄᓪᓗ 
ᑐᓴᖅᑕᐅᔪᓐᓇᖁᓪᓗᒋᑦ. ᒐᕙᒪᑐᖃᒃᑯᑦ ᐃᓄᓕᕆᔨᖏᑦ ᑐᓴᐅᑎᓂᒃ ᑲᑎᖅᓱᐃᓲᑦ ᐊᒻᒪ ᓯᐊᒻᒪᒃᑎᕆᓪᓗᑎᒃ, 
ᐅᖃᐅᔾᔪᐃᕙᒃᑐᑦ ᐊᒻᒪ ᖃᐅᔨᒪᔨᒋᔭᐅᓪᓗᑎᒃ ᐃᓄᐃᑦ ᒥᒃᓵᓅᖓᔪᓂᒃ, ᐊᒻᒪ ᑐᑭᑖᖅᑎᑦᑎᕚᓪᓕᕐᐸᒃᖢᑎᒃ, 
ᐊᑑᑎᖃᕐᐹᓪᓕᖅᑎᑦᑎᕙᒃᖢᑎᒃ ᐊᒻᒪ ᐊᐅᓚᓂᖃᑦᑎᐊᓕᖅᑎᑦᑎᔨᐅᓪᓗᑎᒃ ᒐᕙᒪᑐᖃᒃᑯᑦ ᐃᑲᔫᑎᖏᓐᓂᒃ 
ᐊᒻᒪ ᐊᑐᐊᒐᖏᓐᓂᒃ ᐃᓄᖕᓂᒃ ᐊᒃᑐᐃᕙᒃᑐᓂᒃ. ᒪᕐᕉᒃ ᓴᓇᕝᕖᒃ ᒐᕙᒪᑐᖃᒃᑯᑦ ᐃᓄᓕᕆᔨᖏᓐᓂ—
ᖃᐅᔨᒃᑲᐃᔩᑦ ᐊᒻᒪ ᑐᓴᐅᒪᑎᑦᑎᔩᑦ ᐊᒻᒪ ᖃᐅᔨᓴᕈᑎᒃᓴᓂᒃ ᐊᒻᒪ ᐊᑐᐊᒐᓂᒃ ᐋᖅᑭᒃᓱᐃᔩᑦ—ᑖᒃᑯᓂᖓ 
ᐊᑐᓕᖅᑎᑦᑎᔨᓪᓗᐊᑕᐅᔪᑦ. 
 
ᑐᓴᐅᒪᑎᑦᑎᓂᖅ 
ᖃᐅᔨᒃᑲᐃᔩᑦ ᐊᒻᒪ ᑐᓴᐅᒪᑎᑦᑎᔩᑦ ᑲᓇᑕᐅᑉ ᒐᕙᒪᖓᑕ ᐃᓄᐃᑦ ᑎᒥᖁᑎᖏᓐᓂᒃ ᐊᒻᒪ ᖃᓪᓗᓈᓂ 
ᐅᑭᐅᖅᑕᖅᑐᒥᓗ ᒐᕙᒪᐃᑦ ᐃᓗᐊᓂ ᑲᑐᔾᔨᖃᑎᒋᕙᒃᑕᖏᓐᓂ ᑐᑭᒧᐊᒃᑎᑦᑎᕙᒃᑐᑦ, ᐊᒻᒪ ᐋᖅᑭᒃᓱᐃᕙᒃᖢᑎᒃ 
ᐊᒻᒪ ᐃᑲᔪᓲᖑᓪᓗᑎᒃ ᑲᑎᒪᖃᑎᒌᖕᓂᐅᕙᒃᑐᓂ ᐊᒻᒪ ᒐᕙᒪᐅᖃᑎᒌᑦ ᑲᑎᒪᔨᕋᓛᖏᓐᓂᒃ ᐃᓄᖕᓄᑦ 
ᐱᓕᕆᔾᔪᔾᔭᐅᔭᕆᐊᓖᑦ ᑲᒪᒋᓇᓱᐊᖅᖢᒋᑦ. ᐊᒃᑐᐊᖃᑦᑕᐅᑎᓕᕈᑎᒃᓴᓂᒃ ᐋᖅᑭᒃᓱᐃᓂᒃᑯᑦ ᐊᒻᒪ ᐃᓄᐃᑦ 
ᑎᒥᖁᑎᖏᑦ ᐊᔾᔨᒌᙱᑦᑐᑦ, ᐱᓕᕆᕝᕖᑦ ᐊᒻᒪ ᒐᕙᒪᐃᑦ ᑲᑐᔾᔨᖃᑎᒌᒍᓐᓇᕐᓂᖏᓐᓂᒃ ᑲᔪᖏᖅᓴᐃᓂᒃᑯᑦ, 
ᒐᕙᒪᑐᖃᒃᑯᑦ ᐃᓄᓕᕆᔨᖏᑦ ᑲᓇᑕᐅᑉ ᐃᓄᖁᑎᖏᑦᑕ ᐱᔪᒪᔭᖏᑦ ᐊᒻᒪ ᐱᔭᕆᐊᖃᖅᑕᖏᑦ ᒐᕙᒪᑐᖃᒃᑯᑦ 
ᐊᑐᐊᒐᖏᓐᓄᑦ ᐊᒻᒪ ᐃᑲᔫᑎᖏᓐᓄᑦ ᒪᓕᒃᓯᒪᓕᖅᑎᑦᑎᓲᖑᔪᑦ. 
 



   
    

 
ᑭᐅᔾᔪᑎᒃᓴᖅᓯᐅᕐᓂᖅ 
ᖃᐅᔨᓴᕈᑎᒃᓴᓂᒃ ᐊᒻᒪ ᐊᑐᐊᒐᓂᒃ ᐋᖅᑭᒃᓱᐃᔩᑦ ᑐᓴᐅᑎᓕᐅᕐᐸᒃᑐᑦ ᐊᒻᒪ ᑐᓴᖅᑕᐅᑎᑦᑎᕙᒃᖢᑎᒃ, 
ᐅᖃᐅᔾᔪᐃᕙᒃᑐᑦ ᐊᒻᒪ ᖃᐅᔨᒪᔨᒋᔭᐅᓪᓗᑎᒃ ᐊᓯᖏᓐᓄᑦ ᑲᓇᑕᐅᑉ ᒐᕙᒪᖓᑕ ᑎᒥᖁᑎᖏᓐᓄᑦ ᐊᒻᒪ 
ᐱᓕᕆᕝᕕᖏᓐᓄᑦ ᐃᓄᐃᑦ ᒥᒃᓵᓅᖓᔪᓂᒃ. ᕿᒥᕐᕈᓂᒃᑯᑦ ᓴᖅᑭᔮᕐᐸᒌᖅᑐᓂᒃ ᐊᒻᒪ ᐋᖅᑭᒃᑕᐅᔪᒪᔪᓂᒃ 
ᒐᕙᒪᑐᖃᒃᑯᑦ ᐊᑐᐊᒐᖏᓐᓂᒃ ᐊᒻᒪ ᐃᑲᔫᑎᖏᓐᓂᒃ, ᓴᓇᕝᕕᒃ ᑖᓐᓇ ᐱᒋᐊᖅᑎᑕᐅᓯᒪᔪᑦ 
ᐸᕐᓇᐅᑕᐅᓯᒪᔪᓂᒃ ᓴᖅᑭᓐᓂᐊᕋᓱᒋᔭᐅᔪᓂᒃ ᑕᐃᒪᐃᑎᑦᑎᓪᓚᑦᑖᖅᑎᐅᔪᖅ ᐊᒻᒪ ᐃᓄᐃᑦ ᓄᓇᓕᓕᒫᖏᑦ 
ᒐᕙᒪᑐᖃᒃᑯᑦ ᐱᔨᑦᑎᕋᐅᑎᖏᓐᓄᑦ ᐊᔾᔨᒌᒃᑐᒃᑯᑦ ᐊᒻᒪ ᐱᕚᓪᓕᕈᑎᖃᓪᓚᑖᕐᒪᖔᑕ ᐅᔾᔨᖅᓱᕐᐸᒃᑐᑦ. 
 
ᐱᓕᕆᖃᑎᖃᑦᑎᐊᕈᒪᓂᖅ ᐊᑐᓕᖅᑎᓪᓗᒍ 
ᒐᕙᒪᑐᖃᒃᑯᑦ ᐃᓄᓕᕆᔨᖏᑦ ᑲᓇᑕᐅᑉ ᒐᕙᒪᖓᑕ ᐃᓄᓕᒫᓂᒃ ᐱᓕᕆᖃᑎᖃᑦᑎᐊᕈᒪᓂᖓᓂᒃ 
ᐅᔾᔨᕐᓇᑦᑎᐊᓕᕈᑎᐅᔪᖅ. ᑕᐃᒪᐃᒻᒪᑦ, ᐃᓄᐃᑦ ᑭᒡᒐᖅᑐᐃᔨᖏᑦ, ᑎᒥᖁᑎᖏᑦ ᐊᒻᒪ ᐃᓄᑐᐃᓐᓇᐃᑦ 
ᖃᐅᔨᒋᐊᖃᑦᑕᖁᔭᐅᕗᑦ ᒐᕙᒪᑐᖃᒃᑯᑦ ᐃᓄᓕᕆᔨᖏᓐᓂ ᐅᕗᖓ Les Terrasses de la Chaudière, 
10 Wellington Street, Gatineau Quebec, K1A 0H4. ᑐᑭᓯᒋᐊᒃᑲᓐᓂᕐᕕᒃᓴᖅ, ᐅᖄᓚᕝᕕᒋᓗᒍ 
(819) 934-6456.  
 
 
 
 
 
 
 
 
 
 
 
 
 
 
 
 
 
 
 
 


